
  
ԱՄՓՈՓԱԹԵՐԹ 
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի ԹԻՎ 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ
       
	 1. ՀՀ պետական եկամուտների կոմիտե
	01.07.2021թ.

	
	N 01/3-2/40527-2021

	Եվրասիական տնտեսական միության տարածքում գործում է միասնական ոչ սակագնային կարգավորում, ընդ որում` մշակութային արժեքների արտահանումը կարգավորվում է Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման 8-րդ հավելվածով սահմանված կարգով, մասնավորապես` մշակութային արժեքները «արտահանում» մաքսային ընթացակարգով ձևակերպելիս մաքսային մարմիններին պետք է ներկայացվի լիցենզիա, իսկ «ժամանակավոր արտահանում» կամ «մաքսային տարածքից դուրս վերամշակում» մաքսային ընթացակարգերով ձևակերպելիս կամ ֆիզիկական անձանց կողմից արտահանելիս եզրակացություն (թույլատրող փաստաթուղթ), հետևաբար առաջարկում ենք ՀՀ կառավարության 2005 թվականի հունիսի 23-ի N 981-Ն որոշման (այսուհետ` Որոշում) մեջ կատարել փոփոխություններ` Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշմամբ նախատեսված կարգավորումներին համապատասխանեցնելու նպատակով, ինչպես նաև Նախագծի 1-ին կետի 2-րդ պարբերությունը շարադրել հետևյալ բովանդակությամբ.
«Մշակութային արժեքների արտահանման լիցենզիա կամ եզրակացություն (թույլատրող փաստաթուղթ) ստանալու համար կազմակերպությունը կամ ֆիզիկական անձը (այսուհետ` հայտատու) հայտը և ուղեկցող փաստաթղթերը կարող է ներկայացնել առձեռն, փոստով, ինչպես նաև էլեկտրոնային եղանակով ՀՀ արտաքին առևտրի ազգային մեկ պատուհան համակարգի swis.trade.gov.am համացանցային կայքէջում հասանելի «Միասնական հայտ» համակարգում ենթահայտ  լրացնելու միջոցով՝ նույնականացման քարտի հիման վրա:»:
Միաժամանակ, հաշվի առնելով ՀՀ կառավարության 2014 թվականի դեկտեմբերի 25-ի N 1524-Ն որոշումը, «Պետական տուրքի մասին» ՀՕ-186 Օրենքի 19.6-րդ հոդվածը, ինչպես նաև Որոշման 1-ին կետով սահմանված կարգի 10-րդ կետը` առաջարկում ենք Որոշման 1-ին հավելվածի 4-րդ կետում լրացնել նոր կետ, որի համաձայն, հայտը պետք է պարունակի նաև տեղեկություններ պետական տուրքի վճարման մասին, ինչպես նաև Որոշման 5-րդ կետում հայտին կից ներկայացվող փաստաթղթերի մեջ առաջարկում ենք լրացնել նոր «գ» ենթակետ հետևյալ բովանդակությամբ.
	«գ) պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը:»: 

	Ընդունվել է
	 

	                                                  2. ՀՀ ֆինանսների նախարարություն
	01.07.2021թ.

	
	N 01/2-4/10714-2021

	 «Հայաստանի Հանրապետության կառավարության 2005 թվականի հունիսի 23-ի թիվ 981-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:

	Ընդունվել է ի գիտություն։
	 



	                   3. ՀՀ արդարադատության նախարարություն
	11.08.2021թ.

	
	N /27.3/24471-2021

	
«Հայաստանի Հանրապետության կառավարության 2005 թվականի հունիսի 23-ի N 981-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է՝ Որոշման վերնագրում, 1-ին կետի ա) ենթակետում, որոշման N 1 hավելվածի վերնագրում «(եզրակացություն (թույլատրող փաստաթուղթ)» բառերից հետո լրացնել  «և լիցենզիայի» բառերը: Այս կապակցությամբ անհրաժեշտ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Նկատի ունենալով, որ Հայաստանի Հանրապետության կառավարության 2005 թվականի հունիսի 23-ի N 981-Ն որոշման նախաբանում հղում է կատարվել «Մշակութային արժեքների արտահանման և ներմուծման մասին» Հայաստանի Հանրապետության օրենքի 7-րդ հոդվածի 1-ին մասի 5-րդ կետին, համաձայն որի՝ Հայաստանի Հանրապետության կառավարությունը` հաստատում է մշակութային արժեքների արտահանման կամ ժամանակավոր արտահանման իրավունքի եզրակացության (թույլատրող փաստաթղթի) ձևը և դրա տրման կարգը, ուստի Նախագծով նախատեսված՝ լիցենզիայի ձևը և դրա տրման կարգը հաստատելու վերաբերյալ կարգավորումները խնդրահարույց են: 
Միաժամանակ, անհրաժեշտ ենք համարում հայտնել հետևյալը.
1. Նախագծի 1-ին կետի 2-րդ ենթակետով նախատեսվում է Որոշման 1-ին կետը լրացնել նոր «գ» ենթակետով: Առաջարկում ենք նշված ենթակետի «համաձայն հավելվածի» բառերը փոխարինել «համաձայն N 3 հավելվածի» բառերով` նկատի ունենալով, որ Որոշումն արդեն իսկ ունի N 1 և N 2 հավելվածներ:
2. Նախագծի 1-ին կետի 5-րդ ենթակետով Որոշման լրացվող 4.1-րդ կետի ե) ենթակետն անհրաժեշտ է նախատեսել առանձին կետի տեսքով՝ նկատի ունենալով, որ 4.1-րդ կետով նախատեսված են այն փաստաթղթերը, որոնք պետք է ներկայացվի լիցենզիա ստանալու համար, իսկ նշված ենթակետով նախատեսվում է, թե ինչ տեսքով դրանք պետք է ներկայացվեն:
3. Նախագծի 1-ին կետի 7-րդ ենթակետով նախատեսվում է Որոշման N 1 հավելվածը լրացնել 5.5-րդ կետով, որով նախատեսվում են լիցենզիա տրամադրելու մերժման հիմքերը: Նշված կետի բ) ենթակետի «չեն պահպանվել սույն կարգի 4.1 կետի պահանջները» բառերն առաջարկում ենք փոխարինել «չեն ներկայացվել սույն կարգի 4.1 կետով սահմանված փաստաթղթերը» բառերով՝ նկատի ունենալով, որ 4.1-րդ կետով պահանջներ սահմանված չեն:
Նույն կետի ե) ենթակետի համաձայն՝ լիցենզիան տրամադրվում է հայտատուի կողմից լիցենզիա ստանալու համար պետական տուրքը վճարված լինելու մասին անդորրագիրը ներկայացնելուց հետո: Գտնում ենք՝ նշված ենթակետն անհրաժեշտ է նախատեսել առանձին կետի տեսքով՝ նկատի ունենալով, որ այն վերաբերում է ոչ թե լիցենզիայի տրամադրման մերժմանը, այլ՝ դրա տրմանը: Միաժամանակ, նշված ենթակետով նախատեսված կարգավորման անհրաժեշտությունը պարզաբանման կարիք ունի՝ նկատի ունենալով Նախագծի 1-ին կետի 7-րդ ենթակետով Որոշման N 1 հավելվածի լրացվող 5.4-րդ կետը, համաձայն որի՝ լիցենզիա տրամադրելու կամ մերժելու մասին որոշումը լիազորված մարմինը կայացնում է սույն կարգի 4.1 կետով նախատեսված փաստաթղթերը ներկայացնելու օրվանից 15 աշխատանքային օրվա ընթացքում, իսկ Նախագծի 1-ին կետի 5-րդ ենթակետով Որոշման N 1 հավելվածի լրացվող 4.1-րդ կետի զ) ենթակետով արդեն իսկ նախատեսված է, որ լիցենզիա ստանալու համար հայտատուն պետք է ներկայացնի պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը:
4. Նախագծով առաջարկում ենք նախատեսել հայտին կից փաստաթղթերը ոչ լրիվ ներկայացվելու դեպքում որոշակի ժամկետում դրանք հայտատուի կողմից ներկայացնելու հնարավորություն նախատեսող կարգավորում:
5. Նախագծի 1-ին կետի 8-րդ ենթակետով նախատեսվում է՝ որոշման N 1 hավելվածի 10-րդ կետում «(եզրակացություն (թույլատրող փաստաթուղթ)» բառերից հետո լրացնել «կամ լիցենզիա» բառերը՝ համապատասխան հոլովումներով: Նախատեսված լրացման արդյունքում կստացվի, որ մշակութային արժեքների արտահանման կամ ժամանակավոր արտահանման իրավունքի վկայագիր (եզրակացություն (թույլատրող փաստաթուղթ) կամ լիցենզիա տալու համար գանձվում է պետական տուրք` «Պետական տուրքի մասին» Հայաստանի Հանրապետության օրենքով սահմանված կարգով և չափով: Այս կապակցությամբ անհրաժեշտ է նկատի ունենալ «Պետական տուրքի մասին» օրենքի 17-րդ հոդվածը, որով պետական տուրքի գանձման դրույքաչափերը վերաբերում են միայն մշակութային արժեքները արտահանելու կամ ժամանակավոր արտահանելու իրավունքի եզրակացություն (թույլատրող փաստաթուղթ) ստանալուն: Նշվածը հաշվի  առնելով՝ գտնում ենք, որ Նախագծով նախատեսված կարգավորման նախատեսումը հնարավոր կլինի «Պետական տուրքի մասին» օրենքում լրացում կատարելուց հետո:
6. Նախագծով անհրաժեշտ է նախատեսել կարգավորում հավելվածը հաստատելու վերաբերյալ:
7. Նախագծի 2-րդ կետի «ուժի մեջ է մտնում» բառերից հետո անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասը:
8. Հիմք ընդունելով ՀՀ վարչապետի պաշտոնակատարի 2021 թվականի հուլիսի 19-ի թիվ 02/51.2/22888-2021 հանձնարարականը՝ անհրաժեշտ է Նախագիծը համաձայնեցնել ՀՀ վարչապետի աշխատակազմի տեսչական մարմինների աշխատանքների համակարգման գրասենյակի հետ:      



	
	 
Սույ պահանջը ամրագրված է  Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման 8-րդ հավելվածով։

	4. ՀՀ վարչապետի աշխատակազմի  տեսչական մարմինների աշխատանքների համակարգման գրասենյակ
	26․07․2021թ.

	
	N /25080-2021

	
առաջարկություններ, մասնավորապես. 
· Նախագծի ամբողջ տեքստում, ըստ էության, առաջարկվում է «մշակութային արժեքների արտահանման կամ ժամանակավոր արտահանման իրավունքի վկայագիր (եզրակացություն (թույլատրող փաստաթուղթ) բառերից հետո լրացնել «լիցենզիա» բառը, ինչի արդյունքում Նախագծի ուղղակի մեկնաբանման արդյունքում ստացվում է, որ վկայագիրը և լիցենզիան տրվում են միևնույն գործողության կատարման համար: Նույնը վերաբերում է նաև Հայտին կից ներկայացվող փաստաթղթերին: Հաշվի առնելով վերոգրյալը՝ իրավական որոշակիությունն ապահովելու նպատակով առաջարկում եմ Նախագծի ամբողջ տեքստում հստակեցնել, թե որ գործողության համար է տրամադրվում լիցենզիան և որ իրավունքի հայցմանն են վերաբերում հայտերը (լիցենզիային թե վկայագրին):
· Նախագծի 1-ին կետի 4-րդ ենթակետում առաջարկում եմ «և տեղեկություններ պետական տուրքի վճարման մասին» բառերը  փոխարինել «պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը» բառերով՝ իրավակիրառ պրակտիկայում հնարավոր տարընթերցումներից խուսափելու նպատակով:  
· Նախագծի 5.5-րդ կետով որպես լիցենզիան տրամադրելու մերժման հիմք նախատեսված է հայտը ներկայացնողի կողմից ներկայացված փաստաթղթերում ոչ լրիվ կամ ոչ արժանահավատ տեղեկությունների առկայությունը: Հաշվի առնելով վերոգրյալը՝ առաջարկում եմ Նախագծով նախատեսել դրույթ, որի համաձայն վերոգրյալ հանգամանքների առկայության պարագայում հայտատուին հնարավորություն կընձեռվի որոշակի ժամանակահատվածում շտկել առկա վրիպակները և տվյալ ժամանակահատվածում առկա վրիպակները չշտկելու պարագայում միայն մերժել լիցենզիայի տրամադրումը: Միաժամանակ, նույն կետով որպես լիցենզիան տրամադրելու մերժման հիմք նախատեսված է այն դեպքը, երբ դիմողի՝  տվյալ պայմանագրի կատարման հետևանքով կարող է առաջանալ   այլ պետության միջազգային պարտավորությունների խախտում: Վերոգրյալ դրույթը, կարծում եմ լրացուցիչ քննարկման կարիք ունի, քանի որ պարզ չէ, թե գործնականում ինչ տեղեկատվության հիման վրա և ինչպես է համապատասխան լիազոր մարմնի կողմից գնահատվելու ՀՀ տնտեսավարողի կողմից համապատասխան լիցենզիան ստանալու հետևանքով այլ պետության միջազգային պարտավորությունների խախտման հնարավորությունը: 

	                  5. ՀՀ վարչապետի աշխատակազմ  
	17․08․2021թ.

	
	

	
	 № 02/16.11/29755-2021 


	
1. Համակարծիք ենք Արդարադատության նախարարության դիտարկման հետ (ամփոփված է նախագծին կից ամփոփաթերթում)՝ կապված նախագծի 1-ին կետի 1-ին ենթակետով նախատեսվող Որոշման վերնագրում, 1-ին կետի «ա» ենթակետում, որոշման N 1 հավելվածի վերնագրում «(եզրակացություն (թույլատրող փաստաթուղթ)» բառերից հետո «և լիցենզիայի» բառերը լրացնելու հետ։ ՀՀ Սահմանադրության 5-րդ հոդվածի 1-ին մասի համաձայն Սահմանադրությունն ունի բարձրագույն իրավաբանական ուժ: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ «Մշակութային արժեքների արտահանման և ներմուծման մասին» Հայաստանի Հանրապետության օրենքի 7-րդ հոդվածի 1-ին մասի 5-րդ կետի համաձայն ՀՀ կառավարությունը հաստատում է մշակութային արժեքների արտահանման կամ ժամանակավոր արտահանման իրավունքի եզրակացության (թույլատրող փաստաթղթի) ձևը և դրա տրման կարգը։ Միաժամանակ, Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման (այսուհետ՝ որոշում) (հղումը՝ http://www.consultant.ru/document/cons_doc_LAW_178556/92d3e3d03094ed76da5c15fa72b687f1cebd5931/) 3-րդ կետով նախատեսված է «...լիցենզավորման և (կամ) վարչական կարգավորման այլ միջոցների կիրառման» ձևակերպումը։ Որոշման 8-րդ հավելվածի 3-րդ կետով նույնպես «լիցենզիայի» պարտադիր պահանջ նախատեսված չէ, կիրառվում է «լիզենցիա կամ եզրակացություն (թույլատրող փաստաթուղթ)» ձևակերպումը։
2. Վերոգրյայի համատեքստում համակարծիք ենք նաև Արդարադատության նախարարության «Պետական տուրքի մասին» օրենքի հետ կապված դիտարկմանը։

ԻՐԱՎԱԲԱՆԱԿԱՆ ՎԱՐՉՈՒԹՅԱՆ
ԵԶՐԱԿԱՑՈՒԹՅՈՒՆ
«ՀՀ կառավարության 2005 թվականի հունիսի 23-ի N 981-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ

1. Նախագծի 1-ին կետի 1-ին ենթակետով առաջարկվող կարգավորման հետ կապված հարկ է նկատի ունենալ, որ «Մշակութային արժեքների արտահանման և ներմուծման մասին» ՀՀ օրենքի 7-րդ հոդվածի 1-ին մասի 5-րդ կետի համաձայն՝ Կառավարությունը լիազորվում է հաստատել միայն մշակութային արժեքների արտահանման կամ ժամանակավոր արտահանման իրավունքի եզրակացության  ձևը և դրա տրման կարգը, իսկ  լիցենզիայի տրամադրման մասին դրույթ առկա չէ:
2. Նախագծով սահմանվում է, որ լիցենզիա ստանալու նպատակով հայտատուն կամ նրա կողմից լիազորված անձը պետք է ներկայացնի պետական տուրքի վճարման անդորրագրի պատճենը (…): Մինչդեռ, «Պետական տուրքի մասին» ՀՀ օրենքով սահմանված չեն վերոնշված լիցենզիան ստանալու համար պետական տուրքի դրույքաչափերը, այդ պարագայում առաջարկվող կարգավորումը հստակեցման կարիք ունի:

ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ
ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի N 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ
«Հայաստանի Հանրապետության կառավարության 2005 թվականի հունիսի 23-ի N 981-Ն որոշման մեջ փոփոխություն և լրացումներ  կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝
1.     Նախագծի 1-ին կետի 4-րդ ենթակետով նախատեսվում է որոշման N 1 hավելվածի 4-րդ կետի «բ» ենթակետում «սեփականության մասին» բառերից հետո լրացնել « և պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը» բառերը։ Գործող որոշման 4-րդ կետով սահմանվում է, թե հայտատուի կողմից ներկայացվող հայտը ինչ տեղեկատվություն պետք է պարունակի, մասնավորապես՝ նշված կետի «բ» ենթակետում սահմանվում է, որ  հայտը պետք է պարունակի «բ) մշակութային արժեքի անվանումը, քանակը, արտահանման նպատակը, արտահանման երկիրը, հայտարարություն սեփականության մասին.» տեղեկատվությունը: Միաժամանակ գործող որոշման 5-րդ կետով սահմանվում են հայտին կից ներկայացվող փաստաթղթերի շրջանակը, որտեղ սակայն պետական տուրքի վճարման փաստը հաստատող համապատասխան փաստաթուղթ ներկայացնելու պահանջ չկա և չի նախատեսվում: Գործող որոշման 10 և 11-րդ կետերով են սահմանվում պետական տուրքի վճարման վերաբերյալ համապատասխան իրավակարգավորումներ:
   Ուստի հաշվի առնելով վերոգրյալը՝ առաջանում են հետևյալ տարակարծությունները՝
· Հայտում ներկայացվող տեղեկատվության շրջանակներում պետական տուրքի վճարման անդորրագրի պատճենը կամ պետական վճարումների էլեկտրոնային համակարգի կողմից գեներացված անդորրագիրը ինչպե՞ս պետք է նշվի, այսինքն նախագծում առաջարկվող  ձևակերպումն ավելի շատ ենթադրում է կից ներկայացվող փաստաթուղթ է, քան՝ հայտում լրացվող տեղեկատվություն:
· Միաժամանակ հաշվի առնելով գործող որոշման 10 և 11-րդ կետերը, ինչպես նաև նախագծով առաջարկվող լրացումը՝ պարզ չէ հայտատուի կողմից պետական տուրքի վճարման պահը (մինչև երբ կամ ինչ ժամկետում պետք է վճարվի):
     Առաջարկում ենք քննարկել վերոգրյալ տարակարծությունները բացառելու հարցը:
2.    Նախագծի 1-ին կետի 3-րդ ենթակետով առաջարկվում է նոր խմբագրությամբ շարադրել որոշման N 1 hավելվածի 2-րդ կետը, որով հնարավորություն է տրվում հայտատուին հայտը և կից փաստաթղթերը ներկայացնել նաև էլեկտրոնային եղանակով ՀՀ արտաքին առևտրի ազգային մեկ պատուհան համակարգի swis.trade.gov.am համացանցային կայքէջում հասանելի «Միասնական հայտ» համակարգում ենթահայտ լրացնելու միջոցով՝ նույնականացման քարտի հիման վրա:
    Առաջարկում ենք նախագծի փաթեթը ներկայացնելու պահին, դեռևս swis.trade.gov.am համացանցային կայքէջը գործարկված չլինելու դեպքում որոշման ուժի մեջ մտնելու ժամկետը խմբագրել՝ օրինակ հաշվի առնելով նաև ՀՀ կառավարության 2021 թվականի հունիսի 10-ի  «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» թիվ 977-Ն որոշման 17-րդ կետը, համաձայն որի նշված որոշումն ուժի մեջ է մտնում swis.trade.gov.am համացանցային կայքէջի գործարկման օրվանից, իսկ մատնանշված որոշմամբ ևս ամրագրվել են նմանաբնույթ իրավակարգավորումներ:
3.    Միաժամանակ առաջարկում ենք բացառել ամփոփաթերթում համապատասխան մարմինների կողմից ներկայացված առաջարկությունները ընդունված համարելու, սակայն նախագծում հստակ իրացված չլինելու մասով առկա հակասությունները, ինչպես նաև համապատասխան դիտարկմանը կատարել հիմնավոր անդրադարձ՝ հաշվի առնելով ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստաված Ձև 3-ում ամփոփաթերթին ներկայացվող պահանջները (մասնավորապես խոսքը վերաբերում է Արդարադատության նախարարության 4-րդ և 5-րդ կետերով ներկայացված առաջարկություն/դիտարկումներին):
4.    Հաշվի առնելով ՀՀ վարչապետի 19.08.2021 թվականի թիվ № 02/08.3/28440-2021  հանձնարարականը՝ վերջինիս հիման վրա անհրաժեշտ է  նախագծի հիմնավորումը խմբագրել:
5.    Միաժամանակ առաջարկում ենք Նախագիծը համաձայնեցնել նաև Բարձր տեխնոլոգիական արդյունաբերության նախարարության և «ԷԿԵՆԳ» ՓԲԸ-ի հետ՝ հաշվի առնելով վերջիններիս  կողմից իրականացվող գործառույթները, ինչպես նաև  10.05.2019 թվականին Կառավարության նիստում տրված թիվ ԱՔ/121-2019 հանձնարարականը:
	
	


Ընդունվել է ամբողջությամբ և որոշման նախագիծը լրամշակվել է։








































Ընդունվել է ամբողջությամբ և որոշման նախագիծը լրամշակվել է։






















Ընդունվել է ամբողջությամբ և որոշման նախագիծը լրամշակվել է։






















	 ՀՀ բարձր տեխնոլոգիական արդյունաբերության նախարարություն
	08.09.2021թ.

	
	

	
	01/15.1/5276-2021

	Հաշվի առնելով, որ ՀՀ առևտրաարդյունաբերական պալատի կողմից ստեղծվել է«e-certificate.am» հարթակը, և ՀՀ-ից արտահանվող ապրանքներն արտահանման վկայագիր կամ լիցենզիա ստանում են այս համակարգի միջոցով՝ առաջարկում եմ դիտարկել մշակութային արժեքների արտահանման լիցենզիա կամ եզրակացություն (թույլատրող փաստաթուղթ) ստանալու համար ուղեկցող փաստաթղթերը նաև էլեկտրոնային եղանակով «e-certificate.am» համակարգի միջոցով ներկայացնելու հնարավորությունը
	Չի ընդունվել, քանի որ հաշվի առնելով, մշակութային արժեքների առանձնահատկությունը, այն պետք է իրականացվի միայն պետական հարթակի միջոցով։


«ԷԿԵՆԳ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ
	Ձեզ ենք ներկայացնում «ԷԿԵՆԳ» ՓԲԸ դիտարկումները նախագծի վերաբերյալ (առաջարկությունները ներկայացված են Track Changes տարբերակով)։
1) «2. Մշակութային արժեքների արտահանման լիցենզիա կամ եզրակացություն (թույլատրող փաստաթուղթ) ստանալու համար կազմակերպությունը կամ ֆիզիկական անձը (այսուհետ` հայտատու) հայտը և ուղեկցող փաստաթղթերը կարող է ներկայացնել առձեռն, փոստով, ինչպես նաև էլեկտրոնային եղանակով՝ էլեկտրոնային հարցումների միասնական հարթակի (e-request.am) միջոցով կամ ՀՀ արտաքին առևտրի ազգային մեկ պատուհան համակարգի swis.trade.gov.am համացանցային կայքէջում հասանելի «Միասնական հայտ» համակարգում ենթահայտ  լրացնելու միջոցով՝ ՀՀ կառավարության սահմանած կարգով խիստ նույնականացում անցնելուց հետո:»	Comment by EKENG: Հաշվի առնելով այն հանգամանքը, որ էլեկտրոնային հարցումների մմիասնական հարթակի միջոցով ուղարկված գրությունները միանգամից հաշվառվում են Մալբրի համակարգում, առաջարկում ենք էլեկտրոնային ձևով փաթեթը ներկայացնելիս նախատեսել նաև հարթակը: 	Comment by EKENG: Առաջարկում ենք հատվածը շարադրել հետևյալ խմբագրությամբ.

	Չի ընդունվել, քանի որ ՀՀ կառավարության 2021 թվականի հունիսի 10-ի N 977-Ն որոշմամբ արտաքին տնտեսական գործունեության համար բոլոր մարմինների համար սահմանվել է  swis.trade.gov.am կայքը մեկ միասնական մոտեցում ապահովելու համար։

	ՀՀ վարչապետի աշխատակազմ
	15.09․ 2021թ.

	
	

	
	№ 02/16.11/33056-2021


	ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2005 թվականի հունիսի 23-ի N 981-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ

     Նախագծի 2-րդ կետը նախագծի ուժի մեջ մտնելը պայմանավորում է մեկ հանգամանքով` swis.trade.gov.am համացանցային կայքէջի գործարկումով, մինչդեռ ՀՀ գործող սահմանադրության 6-րդ հոդվածի 3-րդ մասի համաձայն՝ oրենքները և ենթաօրենսդրական նորմատիվ իրավական ակտերն ուժի մեջ են մտնում օրենքով սահմանված կարգով հրապարակվելուց հետո: Հետևաբար՝ անհրաժեշտ է նախագծի ուժի մեջ մտնելը պայմանավորել նաև հրապարակմամբ։

ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի N 981-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Համակարծիք ենք Արդարադատության նախարարության դիտարկման հետ (ամփոփված է նախագծին կից ամփոփաթերթում)՝ կապված նախագծի 1-ին կետի 1-ին ենթակետով նախատեսվող Որոշման վերնագրում, 1-ին կետի «ա» ենթակետում, որոշման N 1 հավելվածի վերնագրում «(եզրակացություն (թույլատրող փաստաթուղթ)» բառերից հետո «և լիցենզիայի» բառերը լրացնելու հետ։ ՀՀ Սահմանադրության 5-րդ հոդվածի 1-ին մասի համաձայն Սահմանադրությունն ունի բարձրագույն իրավաբանական ուժ: ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, իսկ «Մշակութային արժեքների արտահանման և ներմուծման մասին» Հայաստանի Հանրապետության օրենքի 7-րդ հոդվածի 1-ին մասի 5-րդ կետի համաձայն ՀՀ կառավարությունը հաստատում է մշակութային արժեքների արտահանման կամ ժամանակավոր արտահանման իրավունքի եզրակացության (թույլատրող փաստաթղթի) ձևը և դրա տրման կարգը։ Միաժամանակ, Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշման (այսուհետ՝ որոշում) (հղումը՝ http://www.consultant.ru/document/cons_doc_LAW_178556/92d3e3d03094ed76da5c15fa72b687f1cebd5931/) 3-րդ կետով նախատեսված է «...լիցենզավորման և (կամ) վարչական կարգավորման այլ միջոցների կիրառման» ձևակերպումը։ Որոշման 8-րդ հավելվածի 3-րդ կետով նույնպես «լիցենզիայի» պարտադիր պահանջ նախատեսված չէ, կիրառվում է «լիզենցիա կամ եզրակացություն (թույլատրող փաստաթուղթ)» ձևակերպումը։
2. Վերոգրյայի համատեքստում համակարծիք ենք նաև Արդարադատության նախարարության «Պետական տուրքի մասին» օրենքի հետ կապված դիտարկմանը։




	Ընդունվել է։

















Ընդունվել է և բառը հանվել է։

	ՀՀ կառավարության մշտապես գործող ֆինանսատնտեսական նախարարական կոմիտեի
	2021 թվականի հոկտեմբերի 13-ի նիստի N ԿԱ/191 արձանագրություն

	  Որոշվեց՝ տալ դրական դիրքորոշում՝ պայմանով, որ Պետական եկամուտների կոմիտեի կողմից ներկայացվելիք գրավոր առաջարկությունների հիման վրա կլրամշակվի նախագիծը:

	Ընդունվել և խմբագրվել է։

